
[bookmark: Par29]«Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау турында» Татарстан Республикасы Законының 2 һәм 3 статьяларына үзгәрешләр кертү хакында» 
Татарстан Республикасы законы проектына
АҢЛАТМА

«Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау турында» Татарстан Республикасы Законының
2 һәм 3 статьяларына үзгәрешләр кертү хакында» Татарстан Республикасы законы проекты хәрби хәрәкәтләр ветераннарын, шул исәптән махсус хәрби операциядә катнашучыларның эш белән тәэмин ителешен арттыру һәм аларны социализацияләү чаралары системасын камилләштерү максатларында әзерләнгән.
[bookmark: _GoBack]Бүгенге көнгә «Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау турында» 2006 елның 24 июлендәге
60-ТРЗ номерлы Татарстан Республикасы Законы белән (алга таба – 60-ТРЗ номерлы Закон) социаль яклауга аеруча мохтаҗ гражданнарны эшкә урнаштыру өчен эш бирүчеләр тарафыннан аерым эш төрләре (һөнәрләр) резервлана дип карала. 
Социаль яклауга аеруча мохтаҗ гражданнарга караган категорияләр исемлеге
2 статьяда билгеләнгән.
60- ТРЗ номерлы Закон социаль яклауга аеруча мохтаҗ гражданнар исәбенә хәрби хезмәттән азат ителгән гражданнарны кертә. 
Әмма күрсәтелгән категория махсус хәрби операция ветераннарына караган барлык гражданнарны да колачларга мөмкинлек бирми. 
Шуңа бәйле рәвештә, эшкә урнашу өчен эшләрнең (һөнәрләрнең) аерым төрләрен резервлауны тәэмин итү максатларында, 60-ТРЗ номерлы Законга сугышчан хәрәкәтләр ветераннарын аларга карата эшләрнең (һөнәрләрнең) аерым төрләрен эшкә урнаштыру өчен резервлау гамәлгә ашырыла торган социаль яклауга аеруча мохтаҗ гражданнар исәбенә кертүне күздә тота торган норма өстәргә тәкъдим ителә. 
Моннан тыш, 3 статьяның 1 өлешендәге 1 пунктның формулировкасы «Россия Федерациясендә халыкны эш белән тәэмин итү турында» 2023 елның
12 декабрендәге 565-ФЗ номерлы Федераль законның 38 статьясындагы квота хезмәткәрләре саны 35 кешедән арткан эш бирүчеләргә билгеләнә дип каралган
1 өлешенә туры китерүне тәэмин итү максатларында төгәлләштерелә. 
Закон проекты социаль әһәмияттәге максатка ирешүгә – сугышчан хәрәкәтләр ветераннарын эшкә урнаштыруны тәэмин итүгә юнәлдерелгән.
